REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 768 Akti

Nr. 660 Vendimi
Tirané, mé 16.5.2023

VENDIM

Trupi gjykues i Komisionit té Pavarur té Kualifikimit, i pérbéré nga:

Olsi Komici Kryesues
Alma Faskaj Relatore
Firdes Shuli Anétare

asistuar nga sekretare gjygésore, znj. Albana Plaka, né prani edhe té vézhguesit
ndérkombétar, z. Theo Jacobs, né Tirané, né datén 15.5.2023, ora 13:00, né ambientet e
Pallatit té Koncerteve (ish-Pallati i Kongreseve), salla B, kati O (underground), Tirang,
mori né shqyrtim né seancén dégjimore publike ¢éshtjen qé i pérket:

SUBJEKTI | RIVLERESIMIT:

OBJEKTI:
BAZA LIGJORE:

Znj. Majlinda Andrea, ish-gjyqtare e Gjykatés sé
Larté.

Rivlerésimi kalimtar i subjektit té rivlerésimit.

Neni 179/b dhe nenet A, C, D, DH dhe E té Aneksit
té Kushtetutés sé Republikés sé Shqipérisé, miratuar
me ligjin nr. 76/2016, daté 22.7.2016, “Pér disa
shtesa dhe ndryshime né ligjin nr. 8417, daté
21.10.1998, “Kushtetuta e Republikés sé
Shqipérisé”, té ndryshuar;

Ligji nr. 84/2016, “Pé&r rivlerésimin kalimtar té
gjyqtaréve dhe prokuroréve né Republikén e
Shqipéris€”;

Ligji nr. 44/2015, “Kodi i Procedurave
Administrative té Republikés sé Shqipérisé”;

Ligji nr. 49/2015, “Pér organizimin dhe
funksionimin e gjykatave administrative dhe
gjykimin e mosmarréveshjeve administrative”.

TRUPI GJYKUES | KOMISIONIT TE PAVARUR TE KUALIFIKIMIT,

pasi dégjoi arsyetimin ligjor dhe rekomandimin e relatores sé ¢éshtjes, znj. Alma Faskaj,
mori né shgyrtim dhe analizoi provat shkresore té paragitura nga subjekti i rivlerésimit pér
té provuar té kundértén e rezultateve té hetimit kryesisht, si dhe shqyrtoi e analizoi ¢éshtjen
né térési,

VEREN:

I. RRETHANAT E CESHTJES

1. Subjekti i rivlerésimit, znj. Majlinda Andrea, né momentin e hyrjes né fuqi té ligjit nr.
84/2016, “Pér rivlerésimin kalimtar té gjyqtaréve dhe prokuroréve”, ushtronte detyrén e
anétares sé Gjykatés sé Larté e, pér rrjedhojé, né zbatim té nenit 179/b, pika 3 e Kushtetutés,
i 8shté nénshtruar procesit té rivlerésimit kalimtar ex officio.

2. Subjekti i rivlerésimit, znj. Majlinda Andrea, éshté eméruar né detyrén e anétares sé
Gjykatés sé Larté me Dekretin Nr. ***, daté 8.7.2008, té Presidentit té Republikés.

3. Me vendimin nr. *** daté 7.3.2018, Komisioni i Pavarur i Kualifikimit vendosi pér
heré té paré ngritjen e trupit gjykues gé do té vendosé pér doréhegjet e subjekteve té
rivlerésimit. Né mbledhjen e Komisionit, daté 7.3.2018, né rregulloren e shortit té
Komisionit u shtua njé piké, e cila parashikon se: “Né rast té doréhegjes sé subjekteve té
rivlerésimit, té cilét nuk jané shortuar ende né pérputhje me kété rregullore, shqyrtimi i
kérkesés do té béhet nga njé trup gjykues i pérzgjedhur me short pér njé periudhé
njévjecare”.

4. Komisioni i Pavarur i Kualifikimit, me vendimin nr. *** daté 14.12.2021, vendosi qé
né tekstin e rregullores “Pér procedurat e zhvillimit t€ shortit né Komisionin e Pavarur té
Kualifikimit”, t& shtohen n€ pikén 11, reshti i treté, pas togfjaléshit “kané mbushur moshén
pér pension” togfjaléshat “ndérruar jeté/jané dénuar me vendim gjykate té formés sé
prere .

5. Me vendim té Komisionit té Pavarur t& Kualifikimit nr.*** daté 11.2.2021, “Pér
ngritjen e trupit gjykues qé do t€ vendosé pér doréheqjet e subjekteve t€ rivlerésimit”, u
vendos ngritja e trupit gjykues, i pérbéré nga komisionerét Alma Faskaj, Suela Zhegu dhe
Firdes Shuli.

6. Me vendimin nr.*** daté 4.4.2022, Komisioni vendosi zgjatjen e afatit té veprimtarisé
sé trupit gjykues, té ngritur me vendimin nr. *** daté 11.2.2021, deri né pérfundimin e
céshtjes sé subjektit té rivlerésimit Majlinda Andrea. Trupi gjykues i gatshém caktoi me
mirékuptim si relatore komisioneren Alma Faskaj, si dhe ka deklaruar mospasjen e
konfliktit té interesit nga anétarét e tij.

7. Subjekti i rivlerésimit u njoftua né rrugé elektronike me email, mbi pérbérjen e trupit
gjykues, pér té cilin né datén 26.1.2022 deklaroi pérmes postés elektronike se nuk ndodhej

né kushtet e konfliktit t& interesit me anétarét e trupit gjykues. Subjekti njoftoi gjithashtu
se kishte caktuar si pérfagésuese ligjore av. Antoneta Sevdari pér ta pérfagésuar para
Komisionit té Pavarur té Kualifikimit dhe depozitoi prokurén e posagme nr. ***, daté
26.1.2022.

8. Subjekti i rivlerésimit, znj. Majlinda Andrea, ka gené subjekt i ligjit né momentin e
hyrjes né fuqi té tij. Me vendimin nr. *** daté 14.6.2017, té Kolegjit Penal té Gjykatés sé
Larté ajo éshté dénuar pér veprén penale “korrupsion pasiv i gjyqtaréve, prokuroréve dhe
funksionaréve té tjeré té organeve t€ drejtésis€” dhe n€ zbatim té nenit 319/C té Kodit Penal
éshté dénuar me 4 vjet burg. Né zbatim té nenit 59 té Kodit Penal éshté urdhéruar pezullimi
i ekzekutimit t€ vendimit me burgim pér njé afat prove prej 3 vjetésh, si dhe né zbatim té
nenit 35/1 té Kodit Penal i éshté caktuar si dénim plotésues hegja e té drejtés pér té kryer
funksione publike pér njé aftat prej 5 vjetésh.

9. Sipas neneve 23 dhe 24 té Kodit té Procedurés Administrative, vijimi i procesit pér
subjektin e rivlerésimit, znj. Majlinda Andrea, u vlerésua jashté kompetencés sé trupave té
gatshme qgé jané ngritur me vendim té Komisionit, gé né vitin 2018 dhe né vijim, pér arsye
se:

e Me vendimin nr. *** daté 7.3.2018, Komisioni i Pavarur i Kualifikimit vendosi pér
heré té paré ngritjen e trupit gjykues gé do té vendosé pér doréhegjet e subjekteve té
rivlerésimit. Ky vendim u mor pas diskutimit dhe miratimit né mbledhjen e Komisionit
té datés 7.3.2018, ku u vendos gé né rregulloren e shortit t&é Komisionit té shtohej njé
piké, ku té parashikohej se: “Né rast té doréhegjes sé subjekteve té rivlerésimit, té cilét
nuk jané shortuar ende né pérputhje me kété rregullore, shqgyrtimi i kérkesés do té béhet
nga njé trup gjykues i pérzgjedhur me short pér njé periudhé njévjecare”.

e Komisioni ¢moi se nuk gjendet para njé rasti doréhegjeje nga detyra, né kuptim té nenit
56 té ligjit nr. 84/2016, i cili parashikon se: “1. Subjekti i rivierésimit ka té drejté té
japé doréhegjen nga detyra jo mé voné se 3 muaj nga hyrja né fuqgi e kétij ligji.
Doréheqgja i paragitet me shkrim Presidentit t& Republikés dhe publikohet né fagen
zyrtare té internetit té kétij institucioni. Né rastin e doréhegjes, Komisioni merr vendim
pér pushimin e procedurés sé rivlerésimit; 2. Pas dhénies sé doréheqjes, subjekti i
rivlerésimit ka té drejté té pérfitojé pagesé kalimtare, sipas nenit 7, pika 1 e ligjit “Pér
pensionet shtetérore suplementare té personave gé kryejné funksione kushtetuese dhe
té punonjésve té shtetit””.

10. Me vendimin nr. *** daté 7.4.2023, té€ Komisionit u ngrit trupi gjykues pér té zhvilluar
procesin e rivlerésimit té subjektit té rivlerésimit, znj. Majlinda Andrea, i pérberé nga
komisionerét Alma Faskaj, Fides Shuli dhe Olsi Komici.

11. Subjekti u njoftua né rrugé elektronike pér pérbérjen e kétij trupi, por nuk deklaroi as
pasjen ose mospasjen e konfliktit té interesit me anétarét e tij.



12. Né datén 8.5.2023, trupi gjykues, me vendimin nr. 2, vendosi té pérfundojé hetimin
administrativ kryesisht pér subjektin e rivlerésimit, znj. Majlinda Andrea, bazuar né
rezultatet e hetimit té paragitura nga relatorja e ¢éshtjes.

13. Po né té njéjtén daté, trupi gjykues njoftoi subjektin e rivlerésimit mbi rezultatet e
hetimit kryesisht, duke i kaluar barrén e provés pér sa ka rezultuar nga hetimi dhe duke i
dhéné té drejtén té njihet me provat e administruara nga Komisioni, né pérputhje me nenin
47 té ligjit nr. 84/2016 dhe nenet 35-40 dhe 45-47 té Kodit té Procedurave Administrative,
si dhe té paragesé shpjegime/prova shtesé brenda datés 12.5.2023, ora 13:00.

14. Subjekti i rivlerésimit dhe as pérfagésuesja e saj nuk u njohén me materialet e dosjes.

15. Né datén 15.5.2023, pérfagésuesja ligjore e subjektit té rivlerésimit dérgoi shpjegimet
e saj mbi rezultatet e hetimit kryesisht.

16. Né datén 12.5.2023, me vendimin nr. 3, trupi gjykues vendosi té ftojé subjektin e
rivlerésimit Majlinda Andrea né seancé dégjimore, né pérputhje me nenin 55 té ligjit nr.
84/2016 dhe me ané té postés elektronike subjekti i rivlerésimit u njoftua se seanca
dégjimore do té zhvillohej né datén 15.5.2023, né orén 13:00, né Pallatin e Koncerteve
(ish-Pallati i Kongreseve), Tirané.

17. Né datén 15.5.2023 u zhvillua seanca dégjimore, ku as subjekti i rivlerésimit dhe as
pérfagésuesja e saj ligjore, znj. Antoneta Sevdari, nuk ishin té pranishme.

I1. QENDRIMI DHE MENDIMI | SUBJEKTIT TE RIVLERESIMIT

18. Znj. Majlinda Andrea ka gené bashképunuese né procesin e rivlerésimit ndaj saj, duke
iu pérgjigjur emaile-ve té dérguara nga Komisioni, sipas nenit 48 té ligjit nr. 84/2016, “Pér
rivlerésimin kalimtar té gjyqtaréve dhe prokuroréve né Republikén e Shqipéris€”.

I11. PROCESI | RIVLERESIMIT/HETIMI | KRYER NGA KOMISIONI

19. Procesi i rivlerésimit, gé kryhet nga Komisioni i Pavarur i Kualifikimit, éshté njé proces
kushtetues, gé mbéshtetet né nenin 179/b té Kushtetutés sé Republikés sé Shqipérisé, né
Aneksin e Kushtetutés, si dhe né ligjin nr. 84/2016, “Pér rivlerésimin kalimtar t€ gjyqtaréve
dhe prokuroréve né Republikén e Shqipérisé€”. Ky proces kryhet me qéllim g€ té garantohet
funksionimi i shtetit té sé drejtés, pavarésia e sistemit té drejtésisé, me synim rikthimin e
besimit té publikut tek institucionet e kétij sistemi.

20. Parashikimet e ligjit nr. 84/2016 kané pércaktuar garté té gjitha rregullat e posagme pér
kryerjen e rivlerésimit mbi bazén e parimeve té barazisé pérpara ligjit, té kushtetutshmérisé
e ligjshmérisé, té proporcionalitetit dhe parimeve té tjera gé garantojné té drejtén e
subjekteve té rivlerésimit pér njé proces té rregullt ligjor.

21. Sipas kreut IV té ligjit nr. 84/2016, ILDKPKI-ja éshté organi kompetent shtetéror i
ngarkuar me ligj pér té béré vlerésimin e pasurisé sé subjektit té rivlerésimit dhe pér té
marré vendim né lidhje me vlerésimin pasuror.

22. Sipas kreut V té ligjit nr. 84/2016, Autoriteti Kombétar pér Siguriné e Informacionit té
Klasifikuar éshté organi kompetent shtetéror i ngarkuar me ligj pér té béré vlerésimin e
figurés dhe pér té marré vendim né lidhje me kontrollin e figurés.

23. Né kreun VI té ligjit nr. 84/2016 parashikohen burimet pér rivlerésimin e aftésive
profesionale dhe procedura gé duhet té ndiget nga organet ndihmése.

24. Por, referuar vendimit nr. 2/2017 té Gjykatés Kushtetuese dhe kreut VII té ligjit nr.
84/2016, rezulton se Komisioni, né kryerjen e funksionit té tij kushtetues, realizon njé
proces té& miréfillté kontrolli dhe rivlerésimi, gé nuk bazohet dhe as éshté i detyruar nga
pérfundimet e paragitura nga organet e tjera ndihmése.

25. Bazuar né nenet 45, 49 dhe 50 t& ligjit nr. 84/2016, Komisioni kreu hetimin dhe
vlerésimin e té gjitha fakteve dhe rrethanave té nevojshme pér procedurén e rivlerésimit.

Hetimi i zhvilluar nga Komisioni

26. Me fillimin e procesit té rivlerésimit té subjektit té rivlerésimit, Komisioni iu drejtua
Gjykatés sé Larté! pér té véné né dispozicion vendimin, sipas té cilit, né pérfundim té
shgyrtimit gjygésor Gjykata e Larté? ka vendosur:

- Deklarimin fajtor té t¢ pandehurés Majlinda Andrea pér veprén penale “korrupsion
pasiv i gjyqtaréve, prokuroréve dhe funksionaréve té tjeré té organeve té drejtésisé”
dhe né zbatim té nenit 319/¢ té Kodit Penal dénimin e saj me 4 vjet burgim.

- Né zbatim té nenit 59 té Kodit Penal urdhérohet pezullimi i ekzekutimit té vendimit me
burgim pér njé afat prove prej 3 vjetésh. Urdhérohet e dénuara Majlinda Andrea qgé té
mbajé kontakte me shérbimin e provés né bazé té nenit 60 té Kodit Penal. Né zbatim té
nenit 35/1 té Kodit Penal té caktohet si dénim plotésues, hegja e té drejtés pér té kryer
funksione publike pér njé afat prej 5 vjetésh.

27. Né vijim té shqyrtimit gjygésor té késaj ¢céshtjeje, Gjykata Kushtetuese, me vendimin
nr. *** daté 24.4.2018%, ka vendosur: “Rrézimin e kérkesés me objekt “shfugizimin si té
papajtueshém me Kushtetutén e Republikés sé Shqgipérisé té vendimit nr. *** daté
14.6.2017, té Kolegjit Penal té Gjykatés sé Larté””.

28. Komisioni iu drejtua Késhillit t& Larté Gjygésor?, i cili informon se nuk rezulton asnjé
vendimmarrje lidhur me mbarimin e statusit t¢ magjistratit pér kété subjekt. Bazuar né té
dhénat gé disponon, Drejtoria e Burimeve Njerézore rezulton se ish-kryetari i Gjykatés sé
Larté i éshté drejtuar Presidentit t¢ Republikés dhe Ministrisé sé Drejtésisé, si dhe ka

1 Né pérmbajtje té vendimit sa mé sipér, Komisioni konstatoi se znj. Majlinda Andrea gjaté gjykimit éshté gjykuar pa
masé sigurimi personal. Konstatohet gjithashtu se Prokuroria e Pérgjithshme ka paragitur né Gjykatén e Larté kérkesén
pér gjykim pér té pandehurit, pér té cilét kishte regjistruar procedimin penal, duke pérfshiré edhe subjektin e rivlerésimit
né datén 14.10.2016.

2 Shkresé nr. *** prot., daté 11.1.2022, e Gjykatés sé Larté.

3 Shihni www.gjykatakushtetuese.gov.al

4 Shkresat nga KLGJ-ja: kthim pérgjigjeje nr. *** prot., daté 15.10.2022; dhe nr. *** prot., daté 18.1.2022.



http://www.gjykatakushtetuese.gov.al/

kérkuar fillimin e procedurave pér deklarimin e pérfundimit té mandatit té gjyqtares sé
Gjykatés sé Larté, znj. Majlinda Andrea. Kjo kérkesé i kaloi pér kompetencé trajtimi ish-
Késhillit té Larté té Drejtésisé. Ky i fundit, né mbledhjen plenare té datés 17.7.2017, pas
diskutimeve pérkatése ka vendosur mbi mosmiratimin e kérkesés sé ish-kryetarit té
Gjykatés sé Larté, si dhe éshté propozuar nga ky organ gé kérkesa t’i kalojé pér shgyrtim
Presidentit té Republikés.

29. Institucioni i Presidentit t&¢ Republikés® informon se nga verifikimi arkivor i
administruar rezulton se korrespondenca e fundit gé lidhet me ¢éshtjen e subjektit daton
3.8.2017 dhe, pér pasojé, nuk ka asnjé vendimmarrje nga ana e kétij organi.

30. Inspektori i Larté i Drejtésisé informon se deri né datén 21.1.2022 nuk rezulton té keté
nisur hetim disiplinor dhe nuk ka paragitur kérkesé pér procedim disiplinor prané Késhillit
té Larté Gjyqésor pér marrjen ¢ masés “shkarkim nga detyra” ndaj magjistrates Majlinda
Andrea.

31. Procesi i rivlerésimit ndaj subjektit té rivlerésimit ka filluar né respektim té pikés 3 té
nenit 179/b té Kushtetutés sé Republikés sé Shqipérisé té ligjit nr. 84/2016, “Pér
rivlerésimin kalimtar t&€ gjyqtaréve dhe prokuroréve né Republikén e Shqipéris€”, pasi
referuar rrethanave té ¢éshtjes dhe dokumentacionit té administruar rezulton e provuar se
subjekti né momentin e hyrjes né fuqi té kétyre akteve ka gené e pezulluar nga detyra e
gjyqtares sé Gjykatés sé Larté, pér shkak té procedimit penal gé po zhvillohej ndaj saj. Pra,
pezullimi i saj, pér shkak té njé procesi penal té filluar, nuk e pérjashton até nga genia
subjekt i ligjit nr. 84/2016. Pér pasojé, pér Komisionin géndron detyrimi i kryerjes sé
procesit dhe rivlerésimit té saj konform kuadrit ligjor né fuqi.

32. Rezulton e provuar se subjekti i rivlerésimit, znj. Majlinda Andrea, éshté marré si e
pandehur me kérkesén e Prokurorisé sé Krimeve té Rénda, daté 14.10.2016.

33. Znj. Majlinda Andrea, me vendimin penal nr. *** daté 14.6.2017, t& Kolegjit té
Gjykatés sé Larté, éshté deklaruar fajtore pér veprén penale “korrupsion pasiv i gjyqtaréve,
prokuroréve dhe funksionaréve té tjeré té organeve té drejtésisé” dhe né zbatim té nenit
319/¢ té Kodit Penal éshté dénuar me 4 vjet burgim. Né zbatim té nenit 59 té Kodit Penal
urdhérohet pezullimi i ekzekutimit té vendimit me burgim pér njé afat prove prej 3 vjetésh.
Urdhérohet e dénuara Majlinda Andrea gé té mbajé kontakte me shérbimin e provés né
bazé té nenit 60 té Kodit Penal. Né zbatim té nenit 35/1 té Kodit Penal té caktohet si dénim
plotésues, hegja e té drejtés pér té kryer funksione publike pér njé afat prej 5 vjetésh.

34. Trupi gjykues, duke vlerésuar se subjekti i rivlerésimit rezulton i dénuar me vendim té
formés sé preré pér veprén penale “korrupsion pasiv i gjyqtaréve, prokuroréve dhe
funksionaréve té tjeré té organeve té drejtésisé”, né mungesé té njé vendimi té organeve

5 Shkresé kthim pérgjigjeje nr. *** prot., daté 12.4.2022, nga Institucioni i Presidentit té Republikés.

kompetente té kohés, ish Keéshilli i Larté i Drejtésisé dhe atyre sot, Késhilli i Larté
Gjygésor, cmon se duhet té kryejé procesin e rivlerésimit.

35. Trupi gjykues i kaloi subjektit barrén e provés se né analizé té vendimit té Kolegjit
Penal té Gjykatés sé Larté, i cili e ka dénuar até pér veprén penale “korrupsion pasiv i
gjyqtaréve, prokuroréve dhe funksionaréve té tjeré té organeve té drejtésisé”, subjekti ka
cenuar réndé besimin e publikut te sistemi i drejtésisé.

36. Subjekti paraqiti para Komisionit parashtrimet e saj, ndér té tjera, se Komisioni, né
rastin konkret, nuk ka kompetencé té kryejé procesin e rivlerésimit ndaj saj dhe pér kété
arsye ndérhyrja éshté e paparashikuar né ligj. Né vijim, subjekti parashtron se Komisioni
duhet té vendosé pér procesin e saj, mbéshtetur né trajtimin e statusit té subjektit, dhe
pérfundimin e procesit té rivlerésimit kalimtar, pa njé vendim pérfundimtar bazuar né nenin
95 té Kodit té Procedurés Administrative si zgjidhjen e duhur dhe té drejté ligjore.
Vlerésimi i Komisionit

37. Komisioni, né vlerésim té situatés ligjore e faktike, né pérputhje me nenin 104 té ligjit
nr. 94/2016, “Pér statusin e magjistratit né Republikén e Shqipérisé€”, ku parashikohet:
“Shkelje disiplinore pér shkak té kryerjes sé veprés penale jané: a) faktet e pranuara nga
gjykata, pér té cilat magjistrati éshté deklaruar fajtor me vendim té formés sé preré pér
kryerjen e njé vepre penale me dashje, pér té cilat ligji parashikon dénim me burgim ose
me gjobé; b) faktet e pranuara nga gjykata, pér té cilat magjistrati éshté deklaruar fajtor
dhe dénuar me burgim me vendim té formés sé preré pér kryerjen e njé vepre penale nga
pakujdesia; c) faktet e pranuara nga gjykata, pér té cilat magjistrati éshté dénuar nga
gjykata me vendim té formés sé preré pér kryerjen e veprave penale té ndryshme nga ato
té parashikuara né shkronjat “a” dhe “b” té kétij neni, nése pér veté natyrén e faktit penal
té konsumuar éshté diskredituar réndé figura, autoriteti, dinjiteti, si dhe éshté démtuar
réndé besimi i publikut” — duke gené se subjekti éshté dénuar pér kryerjen e njé vepre
penale té réndé, vleréson se gjendet né kushtet e cenimit té réndé té besimit té publikut, né
kéndvéshtrim té nenit 61, pika 5 e ligjit nr. 84/2016 dhe, pér pasojé, duhet té marré masén
e shkarkimit ndaj subjektit té rivlerésimit.

KONKLUZION PERFUNDIMTAR

Trupi gjykues i Komisionit té Pavarur té Kualifikimit, pasi u njoh me rrethanat e ¢éshtjes,
bazuar né provat e administruara, raportin dhe rekomandimet e relatorit té ¢éshtjes, si dhe
mori né shqyrtim té gjitha pretendimet dhe provat e parashtruara, konstaton se né zbatim
té€ nenit 61 “Shkarkimi nga detyra” pika 5 e ligjit nr. 84/2016, nga vlerésimi térésor, né
kuptim té nenit 4, pika 2 e kétij ligji, rezulton se subjekti i rivlerésimit ka cenuar besimin
e publikut te sistemi i drejtésiseé.



PER KETO ARSYE,

Trupi gjykues i Komisionit té Pavarur té Kualifikimit, bazuar né pikén 5 té nenit 55 té ligjit
nr. 84/2016, pasi u mblodh né dhomé késhillimi, né prani edhe té vézhguesit ndérkombétar
dhe né bazé té germés “a” té pikés 1 té nenit 58, si dhe té pikés 1 té nenit 59 té ligjit nr.
84/2016, “Pér rivlerésimin kalimtar t& gjyqtaréve dhe prokuroréve né Republikén e
Shqipérisé”,

VENDOSI:

1. Shkarkimin nga detyra té subjektit té rivlerésimit, znj. Majlinda Andrea, ish-gjyqtare e
Gjykatés sé Larté.

2. Vendimi, i arsyetuar me shkrim, u njoftohet subjektit té rivlerésimit, Komisionerit
Publik dhe vézhguesve ndérkombétaré, si dhe publikohet né fagen zyrtare té
Komisionit, né pérputhje me pikén 7 té nenit 55 té ligjit nr. 84/2016.

3. Ky vendim mund té ankimohet né Kolegjin e Posa¢cém té& Apelimit nga subjekti i
rivlerésimit dhe/ose Komisioneri Publik brenda 15 ditéve nga data e njoftimit té
vendimit.

4. Ankimi depozitohet né Komisionin e Pavarur té Kualifikimit.

Vendimi u shpall né Tirané, né datén 16.5.2023.

ANETARET E TRUPIT GJYKUES

Olsi KOMICI
Kryesues

Alma FASKAJ Firdes SHULI
Relatore Anétare

Sekretare gjygésore
Albana Plaka



